
	      ÁFORM UM LAGASETNINGU
          – sbr. samþykkt ríkisstjórnar frá 10. mars 2017, 1.-4.  gr.

	Málsheiti og nr.
	 Breyting á lögreglulögum nr. 90/1996 (nefnd um eftirlit með lögreglu og fl.
	Ráðuneyti /verkefnisstjóri
	 Dómsmálaráðuneyti
	Innleiðing EES-gerðar?
	☐ Já
☒ Nei

	Dags.
	 


	A. Úrlausnarefni

	Forsaga máls og tilefni
Endurskoðun á lögreglulögum og breytingar á hlutverki nefndar um eftirlit með lögreglu. 
Hvert er úrlausnarefnið? 
Frumvarp til breytinga á lögreglulögum. Frumvarpið tekur á breytingum á hlutverki nefndar um eftirlit með lögreglu. Einnig er frumvarpinu ætlað að lögfesta starfsemi lögregluráðs, færa ákvæði um valdbeitingu og meðferð valdbeitingatækja og skotvopna úr vopnalögum yfir í lögreglulög, lögfesta ákvæði um samvinnu við erlend lögregluyfirvöld ásamt öðrum minniháttar breytingum. 
Að hvaða marki duga gildandi lög og reglur ekki til?  
Um er að ræða endurskoðun á hlutverki nefndar um eftirlit með lögreglu sem talið er þörf á skilgreina með skýrari og markvissari hætti í ljósi reynslu síðustu ára. Aðrar breytingar fela í sér nauðsynlegar breytingar á lögreglulögum, m.a. vegna skipulagsbreytinga, aukins fjölþjóðlegs samstarfs o.fl.  

	B. Markmið 

	Stefna hins opinbera á viðkomandi málefnasviði/málaflokki
Eflatraust til lögreglu með því að efla eftirlit með starfsemi lögreglu og bæta skipulag og starfsumhverfi lögreglu. 
Markmið sem að er stefnt með lagasetningu í ljósi úrlausnarefnis og stefnu stjórnvalda
Markmiðið er að koma fram nauðsynlegum réttarbótum að því er varðar eftirlit með lögreglu og önnur ofangreind atriði.

	C. Leiðir

	Ekkert aðhafst  - hvaða afleiðingar hefði það? 
Hætta er á að eftirlit með lögreglu yrði ekki eins markvisst og á verður kosið.
Önnur úrræði en lagasetning sem metin hafa verið
Á ekki við.
Mögulegar leiðir við lagasetningu
Á ekki við.

	D. Hvaða leið er áformuð og hvers vegna?

	Stutt lýsing á þeirri leið sem áformuð er og rökstuðningur fyrir henni
Með fyrirhuguðum breytingum verður leitast við að gera störf nefndarinnar skilvirkari, m.a. með því að kveða á um tímafresti til að leggja fram kvörtun, bættan aðgang nefndarinnar að gögnum og, eftir atvikum, einfaldari leiðir til að ljúka málum, m.a. með frávísun.  Jafnframt kemur til skoðunar hvort veita skuli nefndinni heimild til að komast að sjálfstæðri efnislegri niðurstöðu í einstökum málum. 
Helstu fyrirhuguðu breytingar á gildandi lögum og reglum, hvort heldur bætt er við eða fellt brott 
Hvað varðar eftirlitskafla lögreglulega vísast í svar 1. D.

Nauðsynlegt er að veita lögregluráði skýra lagastoð fyrir hlutverki og starfsemi lögregluráðs.

Með því að færa ákvæði um valdbeitingu og meðferð valdbeitingartækja og skotvopna úr vopnalögum yfir í lögreglulög er viðkomandi ákvæðum eðli máls samkvæmt fundinn betri staður í lögum. 

Við innleiðingu Prüm samningsins er nauðsynlegt að gera breytingar á lögreglulögum sem varða samvinnu við erlend lögregluyfirvöld. 

Þá stendur til að afnema aldursskilyrði í a-lið 2. mgr. 28. gr. laganna. 

Til skoðunar koma jafnframt fleiri atriði og sérstaklega verður óskað eftir athugasemdum frá nefnd um eftirlit með lögreglu og öllum lögreglustjórum. 

	E. Samræmi við stjórnarskrá og þjóðarétt – aðrar grundvallarspurningar

	Koma áformin inn á svið stjórnarskrár og þjóðréttarskuldbindinga? Nei.
Varða áformin ákvæði EES-samningsins um ríkisaðstoð, tæknilegar reglur um vöru og fjarþjónustu eða frelsi til að veita þjónustu? Nei.
Er önnur grundvallarlöggjöf sem taka þarf tillit til?  Nei.

	F. Samráð

	Hverjir eru helstu hagsmunaaðilar? 
Ríkislögreglustjóri, önnur lögregluembætti, ríkissaksóknari, héraðssaksóknari og nefnd um eftirlit með lögreglu. 
Er skörun við stjórnarmálefni annarra ráðuneyta? 
Nei. 
Samráð sem þegar hefur farið fram
Fundað hefur verið með hagsmunaaðilum og þeim kynntar fyrirhugaðar breytingar.
Fyrirhugað samráð 
Leitað verður til hagsmunaaðila og þeim gefið færi á athugasemdum áður en frumvarpið fer í opið samráð.

	G. Mat á áhrifum þeirrar leiðar sem áformuð er 

	Niðurstaða frummats á áhrifum, sbr. fylgiskjal

	H. Næstu skref, innleiðing

	Hefur verið gerð verkefnisáætlun fyrir frumvarpssmíðina? Nei.
Hvernig verður staðið að innleiðingu löggjafar? Hvað má gera ráð fyrir að þeir sem verða fyrir áhrifum, opinberar stofnanir/hagsmunaaðilar/almenningur, þurfi langan tíma til undirbúnings/aðlögunar? Ekki er gert ráð fyrir sérstökum aðlögunartíma.
Hvaða forsendur þurfa að vera fyrir hendi til að lagasetning beri árangur? Á ekki við.
Mælikvarðar á árangur og útkomu Á ekki við.
Hefur verið hugað að því að afla gagna til að meta árangur þegar þar að kemur? Á ekki við.

	I. Annað

	 

	J. Fylgiskjöl

	Mat á áhrifum lagasetningar – Frummat, sbr. eyðublað
Önnur fylgiskjöl eftir atvikum

